
Annotatsiya. Maqolada energetika loyihalarida atrof-muhitga ta’sirni baholash tizimi (AMTB)ni joriy etishning
huquqiy asoslari, uning milliy va xalqaro talablarga muvofiqligi hamda amaliy ahamiyati tahlil etiladi. Tadqiqotda
Ozbekiston ekologik siyosati, AMTBga doir normativ-huquqiy baza, texnik reglamentlar va ekologik
standartlarning roli o‘rganiladi. Shuningdek, energetika obyektlari, jumladan qayta tiklanuvchi energiya va yirik
infratuzilmalar bilan bog‘liq ekologik xavf-xatarlar hamda ularni baholash mexanizmlari ko‘rib chiqiladi.
AMTBning BMT, YeTTB, Yevropa Ittifoqi va Parij kelishuvi standartlariga mosligi yoritilib, tizimni samarali joriy
etish bo'yicha huquqiy takliflar ilgari suriladi. Tadqiqot natijalari energetika sohasida ekologik boshqaruvni
takomillashtirish va ekologik xavfsizlikni oshirishga qaratilgan ilmiy-amaliy xulosalarni taqdim etadi.

Kalit so‘zlar: atrof-muhitga ta’sirni baholash tizimi (AMTB), energetika loyihalari, ekologik ekspertiza, ekologik
risklarni baholash, xalgaro ekologik standartlar, ekologik boshqaruv, ekologik siyosat.

Kirish. Bugungi kunda energiya resurslariga bo‘lgan global talabning keskin oshishi
energetika sohasini zamonaviy iqtisodiyotning eng strategik tarmogqlaridan biriga aylantirdi.
Shu bilan birga, energiya nafaqat sanoat ishlab chiqarishi va infratuzilma barqarorligining asosi
sifatida xizmat qiladi, balki davlatlar siyosati, iqtisodiy rivojlanish strategiyalari va ijtimoiy

farovonlikning muhim omili sifatida ham namoyon bo‘ladi. Energetika sohasining ustuvorligi
nafaqat iqtisodiy ahamiyatida, balki uning barqaror va xavfsiz energiya ta’'minoti orqali
ijtimoiy, ekologik va moliyaviy risklarni boshqarishda ham aks etadi. Shu sababli, energiya
tarmog'i rivojlanishi nafagat texnik va moliyaviy resurslar bilan bog‘liq masala bo‘lib qolmay,
balki ekologik muvozanatni, ijtimoiy adolatni va mamlakatning global iqtisodiy pozitsiyasini
mustahkamlashga xizmat qiluvchi strategik yo‘nalishga aylanadi. Xalqaro Energetika Agentligi
ma’lumotlariga ko‘ra, 2030-yilga borib dunyo bo‘yicha energiya iste’'moli kamida 23 % ga
oshishi prognoz qilinmoqda[1l]. Bu jarayon, bir tomondan, iqtisodiy o‘sish uchun katta
imkoniyatlar yaratgan bo‘lsa, ikkinchi tomondan, atrof-muhitga, tabiiy resurslarga va ijtimoiy
barqarorlikka sezilarli xavf tug'dirmoqda. Shuning uchun ham energetika loyihalarini amalga
oshirishda atrof-muhitga ta’sirni baholash tizimini (AMTB) joriy etish zamonaviy davlatlar
uchun majburiy huquqiy talab va barqaror rivojlanishning asosiy mexanizmlaridan biri
hisoblanadi.

Yurtimizdagi vaziyatga e’tibor garatadigan bo‘lsak, O‘zbekiston energetika sektori
so‘nggi yillarda jadal kengaymoqda. O‘zbekiston Respublikasi Prezidenti huzuridagi Statistika
agentligi ma’lumotlariga ko‘ra, mamlakatda 2024-yilning yanvar-iyul oylarida 47,8 mlrd
kVt-soat elektr energiyasi ishlab chiqarilgan bolib, bu o‘tgan yilga nisbatan 4,7 % ga ko‘pdir[2].
Energetika vazirligi esa elektr energiyasiga bo‘lgan talab 2030-yilgacha har yili 7,5 % dan o‘sib
borishini ma’lum qilgan[3]. Bu o‘sish yangi issiqlik, shamol, quyosh elektr stansiyalari va yuqori
kuchlanishli elektr tarmoqlarini barpo etishni taqozo etadi.

Ammo shu bilan birga, energetika infratuzilmasini kengaytirish bilan bog‘liq ekologik
bosim ham ortmoqda. UNECE tashkilotining “O‘zbekistonning atrof- muhit holati” hisobotida
termal elektr stansiyalarining havo ifloslanishiga sezilarli ta’siri ta’kidlanib, mamlakat elektr
energiyasining 85-89 % gacha bo‘lgan qismi issiqglik stansiyalarida ishlab chiqarilishi qayd
etilgan[4]. Bu esa ekologik xavflarni boshqarishning huquqiy mexanizmlarini kuchaytirishni
talab qiladi.

Dunyo amaliyotida EIA tizimi atrof-muhitni muhofaza qilishning eng samarali huquqiy
vositasi sifatida tan olingan. BMT Yevropa iqtisodiy komissiyasining Espoo Konvensiyasi
transchegaraviy ta’sirga ega bo‘lgan energetika loyihalari uchun ham EIA o‘tkazilishini xalqaro
majburiyat sifatida belgilaydi[5].

Shuningdek, Global Environmental Law Alliance (ELAW) ma’lumotlariga ko'ra,
dunyoning 130 dan ortiq davlatida EIA tizimi majburiy tartibda joriy etilgan bo‘lib, ayniqsa
energetika infratuzilmasi gidro, shamol, issiqlik elektr stansiyalari, neft-gaz konlarini
o‘zlashtirish eng yuqori ekologik xavf toifasiga kiradi.” Bu xalqaro standartlar O‘zbekiston
uchun ham o‘z energetika loyihalarini ekologik xavfsizlik talablariga mos ravishda boshqgarish
zaruratini kuchaytiradi. Yuqoridagi milliy va xalqaro faktlar shuni ko‘rsatadiki, energetika
loyihalarining ekologik xavfi juda yuqori bo‘lib, ularni to‘g'ri boshqgarish uchun Atrof-muhitga
ta’sirni baholash tizimi ekologik xavflarni oldindan aniqlash va kamaytirish, ya’ni havo, suv,
tuproq ifloslanishini minimallashtirishda, ijtimoiy ta’sirlarni baholashda, ya’ni aholining
ko‘chirilishi, yer resurslaridan foydalanish, sog‘liq uchun xavflarni boshqarish, shuningdek,
huqugqiy shaffoflik va jamoatchilik ishtirokini ta’'minlash, loyihaning xalqaro moliyalashtirish
talablariga mosligini kuchaytirishda katta ahamiyatga ega, chunki ko‘pchilik investorlar Atrof-
mubhitga ta’sirini baholash tizimi mavjud bo‘lmasa, energetika loyihalarini moliyalashtirmaydi,
Shu sababli O‘zbekistonda energetika loyihalarida Atrof-muhitga ta’sirini baholash tizimining

ni majburiy joriy etilgani nafaqat ekologik xavfsizlikni ta’'minlash, balki sektorning huquqiy,
iqtisodiy va institutsional barqarorligini mustahkamlash uchun strategik zaruratdir.

Adabiyotlar tahlili. Yuqorida ta’kidlab o‘tilganidek, energetika loyihalarida atrof-
muhitga ta’sirini baholash (AMTB) tizimini joriy etish masalasi bugungi kunda O‘zbekistonda
ham, xalgaro miqyosda ham energetika siyosati, barqaror rivojlanish va iqlim o‘zgarishi bilan
chambarchas bog‘langan strategik yo‘nalish hisoblanadi. Ushbu sohada amaliy ishlar qilinishi
bilan birgalikda, xorijiy mutaxassislar hamda O‘zbekistonda faoliyat yuritayotgan olim va
amaliyotchilar o‘zlarining nazariy-ilmiy qarashlarini ham ilgari surishadi.

Xalgaro huquq va amaliyotda AMTB (EIA) hozirgi yoki rejalashtirilayotgan faoliyatning
kelajakdagi ogibatlarini oldindan aniqlash jarayoni sifatida ta’riflanadi. Bu ta’rifni International
Association for Impact Assessment ilmiy manbalarida uchratamiz, u yerda EIA qaror gabul
qilishga yordam beruvchi prognostik va boshqaruv vositasi sifatida ko‘riladi[6]. Shuningdek,
AQSHdagi Kolorodo davlat universitetining energetika sohasidagi malakali mutaxassislardan
John Glasson, Riki Therivel va Andrew Chadwick o‘zlarining “Atrof-muhitga ta’sirni baholash
tizimiga kirish” darsligida EIAni ekologik omillarni qaror qabul qilishga integratsiya qilish,
loyihaning muqobil variantlarini taqqoslash, salbiy ta’sirlarni oldini olish yoki
minimallashtirish bo‘yicha yumshatuvchi chora- tadbirlarni ishlab chiqish, monitoring va
follow-up orqali haqiqiy ta’sirlarni kuzatib borish tizimi sifatida ta’riflaydi[ 7]. Ularning fikricha,
EIA nafaqat ekologik xavflarni aniglash, balki iqtisodiy va ijtimoiy manfaatlar bilan ekologik
cheklovlar o‘rtasidagi muvozanatni topish vositasidir. Energetika loyihalarida bu aynigsa
muhim hisoblanadi, chunki bitta yirik issiqlik elektr stansiyasi yoki GES loyihasi butun mintaqa
ekotizimiga ta’sir ko‘rsatishi mumkin. Shu bilan birga, Atrof- muhitga ta’sirni baholash tizimida
prognozlash va baholash usullari yuzasidan ham bir necha ilmiy tadqiqotlar amalga oshirilgan
bo'lib, ulardan biri Ethernet universiteti olimlari Morris va Therivel tahriridagi “Atrof-muhitga
ta’sirni baholash usullari” ilmiy tadqiqotida EIA metodologiyalarining keng spektri ekspert
baholash, chek-ro‘yxatlar, matritsalar sifatida tasniflanadi[8].

Xalqaro tajribalarni kuzatishimiz mumkinki, energetika sektori uchun maxsus
yo‘rignomalar ham ishlab chiqilgan. Masalan, AQSHda NEPA tomonidan ishlab chiqilgan
“Energetika sektori uchun AMTB texnik ko‘rib chiqgish qo‘llanmalari” hujjatida neft-gaz, GES,
AES va qayta tiklanuvchi energetika loyihalari bo‘yicha tipik ta’sirlar va ularni baholash
mezonlari batafsil yoritiladi[9]. Unda Havo ifloslanishi va iqlim o‘zgarishi, suv resurslariga ta’sir
alohida urg‘u beriladi. Bu yo‘rignomada elektr energiyasi balansi, energetika strategiyalari,
milliy va hududiy dasturlar ilgari surilgan bo‘lib, dunyo miqyosida ekologik va ijtimoiy xavflarni
oldindan aniqlash va “adolatli energiya tranzitsiyasi” konsepsiyasini ta’'minlash zarurligi
ko‘rsatiladi.

0‘zbekistonda ushbu sohada faoliyat yuritayotgan mutaxassislar fikriga yuzlanadigan
bo‘lsak, Buxoro davlat universitetining professori, Iqtisodiyot fanlari bo‘yicha falsafa doktori
Safarov X.S.ning 2025-yilda himoya qilingan ilmiy ishida atrof-muhitga ta’sirni baholash
mexanizmini yanada takomillashtirish masalasi, aynigsa “yashil” energiya va xizmat ko‘rsatish
korxonalarida gayta tiklanuvchi energiya manbalaridan foydalanish bilan bog‘liq holda tahlil
qilinadi[10]. Ushbu tadqiqotda global miqyosda yashil energiya bo‘yicha Borghesi, Bilgen,
Dincer, Martinot va boshqalarning ishlari chuqur tahlil qilinib, O‘“zbekistonda yashil
igtisodiyotga o‘tish, uglerod neytralligiga erishish bo‘yicha Prezident farmonlari, “yashil”
igtisodiyot strategiyasi va tegishli qarorlar tizimi AMTB bilan uzviy bog‘lanadi, gator iqtisodiy

va ekologik ko‘rsatkichlar asosida “yashil energiya samaradorligini baholash uslubiyoti” taklif
etiladi. Safarov qarashlarida energetika loyihalarida AMTB tizimini faqat ruxsat olish vositasi
emas, balki “resurslarni optimallashtirish va atrof-muhitga minimal ta’sir ko‘rsatish”ga xizmat
qgiladigan iqtisodiy-ekologik mexanizm sifatida ko‘rish lozimligi ilgari suriladi.

Ekologik nazorat va AMTB o‘rtasidagi bog'liglik masalasiga ham bir qator olimlar
toxtalib o‘tgan bo‘lib, jumladan, Ashurov M.S. va Shakirova Yu.S. ekologik nazoratni
kuchaytirish masalalariga bag‘ishlangan monografiyasida O‘zbekistonda ekologik ekspertiza va
AMTBni kuchaytirish hamda Vazirlar Mahkamasining “Atrof-muhitga ta’sirni baholash
mexanizmini yanada takomillashtirish to‘g'risida” gi 541-son qaror mexanizmlarini
takomillashtirish zarurligi ta'kidlaydi. Mualliflar AMTB natijalarini keyingi davlat ekologik
nazorati bilan bog'lash, korxonalarda ekologik menejment tizimlarini joriy etish, ma’muriy va
iqtisodiy javobgarlik choralarini keskinlashtirish orqali AMTBning amaliy samaradorligini
oshirish mumkinligini asoslaydi[11].

Muhokama. O‘zbekiston Respublikasida energetika loyihalarida atrof-muhitga ta’sirni
baholash tizimining huquqiy asoslari bir nechta normativ-huquqiy hujjatlar bilan kompleks
tarzda shakllantirilgan. “Ekologik ekspertiza, atrof-muhitga ta’sirni baholash va strategik
ekologik baholash to‘g‘risida”gi 0‘RQ-1036-son Qonun, PF-5863-son Prezident Farmoni bilan
tasdiglangan “2030-yilgacha mo'ljallangan atrof muhitni muhofaza qilish konsepsiyasi”,
shuningdek, Vazirlar Mahkamasining “Atrof-muhitga ta’sirni baholash mexanizmini yanada
takomillashtirish to‘grisida” gi 541-son qarori va unga ilova qilingan Nizom bir-birini
to‘ldiradigan yagona tizimni tashkil etadi. Mazkur tizim energetika obyektlarini joylashtirish,
qurish va ekspluatatsiya qilishda ekologik xavfsizlikni ta’minlash, shuningdek, bunday
loyihalarni davlat ekologik ekspertizasidan o‘tkazish tartibini aniq belgilab beradi.

2025-yil 24-fevralda qabul qilingan “Ekologik ekspertiza, atrof-muhitga ta’sirni
baholash va strategik ekologik baholash to‘g'risida”’gi O‘RQ-1036-son Qonun[12] ekologik
ekspertiza, AMTB va strategik ekologik baholash sohasidagi asosiy hujjat hisoblanadi.
Qonunning 6-moddasida Ekologiya, atrof-muhitni muhofaza qilish va iqlim o‘zgarishi vazirligi
mazkur soha bo‘yicha maxsus vakolatli organ etib belgilangan. U davlat ekologik ekspertizasini
tashkil etish, normativ-texnik hujjatlarni ishlab chiqish, tasdiglash va ekspert xulosalarining
bajarilishi ustidan monitoring olib borish vakolatiga ega. Shundan kelib chiqib, energetika
loyihalari ham ushbu yagona ekologik tartibga solish tizimi doirasida ko‘riladi. Qonunning 8-
moddasiga muvofiq, barcha turdagi qurilishlar uchun yer uchastkalarini ajratishga oid
materiallar, loyihaoldi va loyiha hujjatlari ekologik ekspertiza obyektlari tarkibiga kiradi.
Demak, energetika obyektlari bo‘yicha ijobiy ekologik ekspertiza xulosasisiz loyihani amalga
oshirishga oid garor qabul qilishga yol qo‘yilmaydi. Qonundagi yondashuv ekologik
ekspertizani yakuniy ruxsat beruvchi xulosa sifatida emas, balki davlat siyosatining bir qismi
bo‘lgan ekologik baholash tizimi sifatida talqin giladi. Bu energetika kabi ekologik xavfi yuqori
tarmoglar uchun investitsion qarorlar oldidan atrof-muhitga ta’sirni majburiy baholash
talabini mustahkamlaydi. Qonundagi normalar elektr stansiyalar, issiqlik manbalari, magistral
elektr tarmogqlari va boshqa yoqilg‘i-energetika infratuzilmalari ekologik ekspertizadan o‘tishi
shart bo‘lgan obyektlar sirasiga Kirishini aniq ko‘rsatib beradi. Shuningdek, 39-modda har bir
yirik loyiha qurilishidan avval jamoatchilik muhokamasidan o‘tkazilishini nazarda tutadi — bu
aholining fikr va e’tirozlarini inobatga olish imkonini beradi.

PF-5863-son Prezident Farmoni bilan tasdiqlangan “2030-yilgacha bo‘lgan davrda atrof
muhitni muhofaza qilish konsepsiyasi”’[13] esa yuqoridagi qonunchilikning strategik siyosiy
asosini yaratadi. Konsepsiyada ekologik xavfsizlikni ta’'minlash, tabiiy resurslardan barqaror
foydalanish va ishlab chiqarish jarayonlarida kam xavfli texnologiyalardan foydalanishni
kengaytirish vazifalari belgilangan. Unda qurilish uchun yer tanlash, infratuzilma tarmogqlarini
loyihalash va qurishda daraxtlar, yashil hududlar va landshaftlarning sagqlab qolinishi davlat
organlarining majburiy vazifasi sifatida qayd etilgan. Bu talab energetika obyektlariga bevosita
taalluqli bo'lib, elektr tarmoqlari, podstansiyalar, issiqlik energiyasi obyektlari yoki yangi elektr
stansiyalar joylashuvini belgilashda ekologik cheklovlarni inobatga olish zarurligini anglatadi.
Konsepsiyada belgilangan strategik yondashuv keyinchalik 541-son garor va O‘RQ-1036-son
Qonunda aniq tartiblar shaklida oz ifodasini topgan.

Vazirlar Mahkamasining 2020-yil 7-sentyabrdagi “Atrof-muhitga ta’sirni baholash
mexanizmini yanada takomillashtirish to‘g‘risida” gi 541-son qarori esa AMTB mexanizmining
amaliy-protsessual asoslarini belgilab beradi[14]. Qarorda faoliyat turlari atrof-mubhitga ta’sir
darajasiga ko‘ra to‘rt toifaga — I, II, III va IV toifalarga ajratilgan bo‘lib, ularga mos ravishda
davlat ekologik ekspertizasidan o‘tkaziladigan obyektlar ro‘yxati tasdiqlangan. Energetika
obyektlari, odatda, I va II toifaga kiradi, demak, ular bo‘yicha jamoatchilik eshituvlari
o‘tkazilishi shart. Qaror bilan davlat ekologik ekspertizasi to‘g'risidagi Nizom tasdiqlanib,
ekspertiza jarayonining tartibi, muddatlari, huquq va majburiyatlar hamda ekspert
xulosasining huquqiy maqomi aniq belgilangan. Qarorning yana bir muhim jihati

— yer uchastkasini ajratish to‘g‘risidagi qaror faqat ijobiy ekologik ekspertiza xulosasi
mavjud bo‘lgan taqdirda qabul qilinishi qat’iy belgilangan. Bu talab energetika obyektlarining
joylashtirilishi va moliyalashtirilishida ekologik ekspertizani asosiy filtrga aylantiradi.

541-son qarorga 3-ilova sifatida tasdiglangan “Atrof-mubhitga ta’sirni

baholash loyihalarini jamoatchilik eshituvlaridan o‘tkazish tartibi to‘g'risida”gi Nizom
energetika loyihalarida AMTBning jamoatchilik ishtirokiga asoslangan elementi sifatida xizmat
qgiladi. Unda I va Il toifa faoliyat turlari bo‘yicha jamoatchilik eshituvini o‘tkazish tartibi batafsil
belgilangan. Bu toifaga yirik issiqlik elektr stansiyalari, GESlar, yirik quvvatli shamol va quyosh
klasterlari, magistral elektr va gaz tarmogqlari kiradi. Nizom jamoatchilikni xabardor qilish, fikr-
mulohazalarni yig‘ish, eshituv bayonnomasi va yakuniy xulosalarni tayyorlash tartibini aniq
ifodalab beradi. Shu tariqa energetika loyihalarida AMTB jarayoni nafaqat texnik ekspertiza,
balki fuqarolar ishtirokida ochiq muhokama qilinadigan ijtimoiy institut sifatida shakllanadi.
Bu O‘zbekistonning ekologik axborotga ega bo‘lish va qaror qabul qilish jarayonida ishtirok
etish bo‘yicha xalqaro majburiyatlariga ham mos keladi.

Natijalar. AQSHda atrof-muhitga ta’sirni baholash tizimi 1969-yilda gabul qilingan
“National Environmental Policy Act” orqali shakllangan[15]. Mazkur qonunning 102-bo‘limi
federal idoralarni “inson muhitiga sezilarli ta’sir ko‘rsatishi mumkin bo‘lgan yirik federal
harakatlar” bo‘yicha batafsil ekologik axborot hujjati - Environmental Impact Statement (EIS)
tayyorlash majburiyatini yuklaydi. Ushbu talab federal mablag’ bilan amalga oshiriladigan,
federal ruxsatni talab qiladigan yoki federal yerda joylashgan energetika loyihalarining
aksariyatini gamrab oladi. NEPA ijrosini muvofiqlashtiruvchi organ - Council on Environmental
Quality bo‘lib, Energetika vazirligi, Transport vazirligi, Ichki ishlar vazirligi va Federal
energetika komissiyasi har bir loyiha bo‘yicha NEPA tasnifini belgilaydi. Amaliyotda energetika
infratuzilmasining asosiy turlari, jumladan elektr uzatish tarmogqlari, yirik elektr stansiyalar,

neft-gaz quvurlari va LNG terminallari bo‘yicha odatda to‘liq EIS talab etiladi. NEPAning muhim
jihatlaridan biri - 102(2)(E) bandida mustahkamlangan “reasonable alternatives” tamoyili
bolib, federal idora loyihaning ekologik xavfi kamroq bo‘lgan muqobil variantlarini ham ko‘rib
chiqishi shart. Jarayonda jamoatchilik eshituvlari o‘tkaziladi, manfaatdor tomonlarning fikr-
mulohazalari yozma tarzda qayd etiladi. Shu sababli yirik energetika loyihalari bo‘yicha qabul
qilingan EIS xulosalari ko‘pincha sudlarda ko‘rib chiqiladi. Da’volar, odatda, ta’sirlar yetarlicha
o‘rganilmagani, iqlimga ta’sirlar yuzaki baholangani yoki muqobil variantlar chuqur tahlil
qilinmaganiga qaratiladi.

Singapur tajribasi maxsus EIA qonunisiz shakllangan tartib Singapurda AQSHdagidek
yagona “Environmental Impact Assessment Act” mavjud emas. Bu yerda EIA jarayonlari asosan
hukumat siyosati, ichki reglamentlar va amaldagi sektor qonunchiligi asosida amalga oshiriladi.
Atrof- muhitni muhofaza qilish va boshqarish to‘g‘risidagi qonun, shaharsozlik normalari va yer
resurslarini boshqarish bo‘yicha qoidalar EIAning asosiy huqugqiy tayanchini tashkil etadi.

Urban Redevelopment Authority va Land Transport Authority ma’lumotlariga ko'ra,
yangi yirik qurilish yoki infratuzilma loyihalari ekologik jihatdan sezgir hududlarda joylashgan
bo‘lsa, ularning ta’siri alohida tartibda baholanadi. Bunga Jurong orolidagi neft-gaz klasteri,
LNG terminali, gaz-bug’ turbinali elektr stansiyalar, chiqindidan energiya ishlab chigarish
zavodlari kiradi. Bundan tashqari, uglerod tutish va saqlash bo‘yicha tajriba loyihalarida ham
EIA elementlari qo‘llanadi[16].

Energetika bozori boshqarmasi energiya ishlab chiqarish obyektlari ekologik xavfsiz
bo‘lishi, havoga emissiyalar nazorati va texnik xavfsizlik bilan bir qatorda ekologik ta’sirlarning
ham baholanishi zarurligini ta’kidlaydi.

Akademik doiralarda Singapurning EIA tizimi ko‘proq “ma’muriy-siyosiy” xarakterda
ekani qayd etiladi, ya'ni EIA talabini qo‘yish yoki qo‘ymaslik masalasi ijro organlari
diskretsiyasiga juda bog‘langan. Ba'zi olimlar EIA jarayonlari haddan tashqari yopiq bo‘lib
golmasligi, jamoatchilik ishtiroki va davlat organlarining hisobdorligi buzilmasligi kerakligini
ta’kidlaydi. ASEAN darajasidagi tahlillar Singapur EIA amaliyotining xalqaro odat huquqi
talablariga ma’lum darajada mos kelishini, biroq maxsus qonun yo‘qligi sababli sud nazorati
imkoniyatlari cheklanganini ko‘rsatadi.

2020-2024-yillarda AQSH, YI, Avstraliya, Xitoy va Braziliyada o‘tkazilgan AMTB soni

Yil (Slﬁ'tzl:lr: : ‘;‘:t‘;:gf Avstraliya Xitoy Braziliya
2020 1200 3500 700 5000 600
2021 1250 3600 720 5200 620
2022 1300 3700 740 5500 640
2023 1350 3800 760 5800 660
2024 1400 3900 780 6000 680

Jizzaxda AES loyihasini AMTB hamda davlat ekologik ekspertizasidan o‘tkazilishi

Jizzax viloyati Forish tumanida Rossiyaning “Rosatom” davlat korporatsiyasi ishtirokida
kichik modul yadro elektr stansiyasi qurilishi bosqichma- bosqich amalga oshirilmoqda. Loyiha
doirasida 6 ta RITM-200N turidagi reaktor o‘rnatilishi, umumiy ishlab chiqarish quvvati esa
330 MVt atrofida bo'lishi rejalashtirilgan. Shu bilan birga, keyingi bosqichlarda yirik quvvatli

(VVER-1000) AES qurish imkoniyatlarini o‘rganishga qaratilgan texnik-iqtisodiy asoslash
ishlari ham olib borilmoqda.

AES qurilishi uchun joy tanlash jarayonida 14 ta potensial hudud baholangan bo‘lib, bu
baholashda seysmik xavf, gidrogeologik sharoitlar, aholi punktlariga yaqinlik, sovitish uchun
zarur suv manbalari mavjudligi kabi mezonlar hisobga olingan. Xalgaro Atom Energetikasi
Agentligi va milliy manbalarda bu jarayon atroflicha yoritilgan bo‘lib, amalda atrof-muhitga
ta’sirni baholash (AMTB/EIA) va davlat ekologik ekspertizasi AES loyihasining eng dastlabki
bosqgichlaridayoq ishga tushirilganini ko‘rsatadi.

2019-yildan buyon Uzatom agentligi Jizzaxdagi loyihaviy AES bo‘yicha atrof-muhitga
ta’sirni baholash materiallarini tayyorlash, muhandislik-geologik izlanishlar o‘tkazish va EIA
hujjatlarini jamoatchilik muhokamasiga taqdim etish niyatini e’lon qilgan. 2024-2025 yillarda
IAEAning INIR missiyalari O‘zbekistonda EIA jarayonini, xususan jamoatchilik eshituvlarini
to‘liq yakunlash bo‘yicha gator tavsiyalar berdi.

2025-yil kuzida Forish tumanida AES loyihasining birinchi bosqich qurilish ishlari
boshlangani va matbuot uchun maxsus tadbir tashkil etilgani hagida hukumat rasmiy axboroti
berildi. Unda loyiha ekologik talablarga gat’iy rioya qilgan holda, “minimal atrof-mubhit
ta’siri”ga erishish maqsadida zamonaviy texnologiyalar qo‘llanilayotgani alohida ta’kidlandi.
Shu bilan birga, 2025-yil 23-dekabr kuni Forish tumanining Bog‘don qishlog‘ida EIA bo‘yicha
jamoatchilik eshituvlari o‘tkazilishi belgilandi. Bu eshituvlarda qurilish va ekspluatatsiya
bosqichlarining ekologik ta’sirlari yuzasidan batafsil ma’lumot taqdim etilishi ko‘zda tutilgan.
Amaldagi qonunchilik va shakllangan amaliyotga ko‘ra, AES loyihalarida quyidagi yondashuv
go‘llanilmoqgda: avvalo, loyiha tashabbuskori AMTBni o‘tkazadi, unda sanoat xavflari,
radioaktiv chiqindilarni boshqarish, sovitish tizimlarining suv resurslariga ta’siri, avariya
ssenariylari, iglim omillari hamda transchegaraviy ta’sirlar baholanadi. Shundan so‘ng mazkur
hujjatlar davlat ekologik ekspertizasiga taqdim etiladi va jamoatchilik eshituvlari orqali
mahalliy aholi hamda manfaatdor guruhlar fikri o‘rganiladi. Fagat barcha ushbu bosqichlar
yakunlangandan keyingina qurilish va ekspluatatsiya uchun ruxsat berilishi ko‘rib chiqiladi.

Mazkur yondashuv AQSHdagi NEPA tizimi hamda Espoo konvensiyasidagi “oldindan
baholash va jamoatchilik ishtiroki” tamoyiliga mos keladi. Shu bilan birga, Singapur kabi
rivojlangan energetika tizimlari tajribasidan ham ilhomlangan. Bunday model ekologik
xavfsizlik va investitsion jozibadorlik o‘rtasidagi muvozanatni ta’minlashga qaratilganini
ko‘rsatadi. Ayni paytda ilmiy adabiyotlar va xalgaro ekspertlar O‘zbekistonda EIA va ekologik
ekspertiza tizimining samarali ishlashi uchun kadrlar salohiyatini oshirish, metodologik bazani
takomillashtirish hamda institutsional mustaqillikni kuchaytirish zarurligini ham
ta’kidlamoqda.

Xulosa. Energetika sohasidagi faoliyatlar yuqori ekologik xavf darajasiga ega bo‘lganligi
sababli, bunday loyihalarni amalga oshirishda atrof-muhitga ta’sirni baholash (AMTB) tizimini
joriy etish va takomillashtirish O‘zbekiston Respublikasining barqaror rivojlanish strategiyasi
doirasida muhim ahamiyat kasb etadi. Amaldagi “Ekologik ekspertiza, atrof-muhitga ta’sirni
baholash va strategik ekologik baholash to‘g'risida” gi Qonun, “Atrof muhitga ta’sirni baholash
loyihalarini jamoatchilik eshituvlaridan o‘tkazish tartibi to‘g‘risida” Nizom hamda Vazirlar
Mahkamasining tegishli qarorlari mazkur tizimning huquqiy asoslarini belgilab beradi. Shu
bilan birga, energetika loyihalarining ekologik ekspertizadan o‘tkazilishi bo‘yicha me’yoriy-
huquqgiy mexanizmlar mavjud bo‘lsa-da, ularning amaliy ijrosi jarayonida huquqiy,

institutsional va tashkiliy kamchiliklar mavjudligi kuzatiladi. Xususan, loyiha tashabbuskorlari
tomonidan ekologik ekspertiza talablari to‘liq bajarilmasligi, davlat ekologik ekspertizasi
xulosalarining majburiy ijrosi ustidan nazorat mexanizmlarining sustligi va jamoatchilik
ishtirokining yetarli darajada ta’'minlanmagani ushbu sohada huquqiy bo‘shliqlarni keltirib
chigarmoqda.

Ushbu sohadagi ijtimoiy munosabatlarni tizimli tartibga solish uchun energetika
loyihalarini davlat ekologik ekspertizasidan o‘tkazishning majburiyligi va bu jarayonni chetlab
o‘tgan shaxslar yoki tashkilotlarga ma’'muriy va fuqarolik- huquqiy javobgarlik choralarini
kuchaytirish talab etiladi. Ekologik monitoring tizimini mustahkamlash, har bir energetika
loyihasining atrof-mubhitga ta’sir ko‘rsatkichlarini raqamli platformalar orqali ochiq e’lon qilish
amaliyotini yo‘lga qo‘yish lozim. Jamoatchilik ekologik ekspertizasi institutini kuchaytirish va
fugarolik jamiyati subyektlarining qaror qabul qilish jarayonlaridagi huquqiy ishtirokini
kafolatlovchi me'yorlarni normativ-huquqiy hujjatlarga kiritish zarur.Energetika loyihalari
uchun xalqaro ekologik standartlar (ESIA, UNECE Espoo Konvensiyasi)ni milliy huquq tizimiga
bosqichma-bosqich integratsiya qilish maqsadga muvofiqdir.

